
2avse beło baro snożo; vastovalo lato. Zeto 
mjało farvę żółtą, wóvs bel zeloni, a sano stojało v 
kopjicach na łąkach zelonech; na długjich potach 
szpacerovoł bocón e godoł po egjipsku, bo ni move na— 
wuczeł sę wod nenkji. Pola e chamjice wokólałe njewo— 
beszłe łase, v chtemech rozdovałe sę toplecznemorzeca; 
javerno na vse beło po provdze peszno. V słóńcovim 
łisku stoją tam storo checz wokrążono głębokjima 
kamolama, mjidze scaną a wotalem rosłe stolemne leste 
łopjanu, tak veszavne, że pod növjikszim dzectvo mo­
gło stojec veproscałe; beło tam dosebno dzeko jakno v 
nobarżi gęstim lese.



Ile ne sedza v gnjözdze kaczka; vesadiva pjilę— 

ta, leję to ju przikrzało, bo varalo tak długo, a mało chto 
ję nayjedzoł. Jinsze kaczkji wolałe tunjic po kamolach, 
anjigle velazac na sztrąd e sadac pod lestem łopjanu, żebe 
z nją pogodac. Kureszce jojka poczęłe pęcac, jedno za 
dregjim, czec beło pjip! pjip!, vszetkje żołtkji wożełe e 
yesenęłełepkji!

—Kva! Kva! - rzekła kaczka, apjilętachutczałe sę, jak 
leno rozmjałe e rozzerałe sę na vszetkje stame pod ze— 
lonema lestama; nenka zezvola jim zdrzec yjele chcałe, 
bo zelono tęgva je zdrov na wocze.



— Jakji sjat je gromjisti! — zdzeyjałe sę pjilęta; mjałe 
bo terusku yjele yjici placu anjigle v jojku.

—Vątajeta, że to je cali sjat? — zdzeyja sę nenka.
- Sjat cignje sę daleczno po dregji staruje wogar- 

du, jaże do ksidzovjigo pola! Tam rovnak jo njijak nji 
mjabeti!

—Va jesta ju gves vszetkje? — Ji kaczka podnjosła 
sę. Nji. Wostało jesz vjolgje jojko. Jak długo to mdze 
durovac? Ju leju! - Ji zos sadła.

—Ne, ceż czec? — spita storo kaczka, co no przeszła v 
nayjedzene.

— Teli jivru z jednim jójkjem! — wodkórba 
vesodivając6 kaczka.

— Nje chce pęknąć! Alenko wobezdrze te he wo! 
Nópozómjesze koczątka, jakje jo mja vjidzoni! Vszetkje 
szlachują za tatkjem, le nen vszon njijak mje nje wo— 
dvjadivö.

— Nece le, pokożce mje jojko, chtemo nje chce 
pęknąć! — rzekła storo.
— Możece mje vjerzec, to je jojko gule! Mje też tak 
kjedes wopucovöle, mja jem yjele jiscenku z maliszczema, 
ko mają strach wodę! Jó jem je pogónjae popjicha, le 
doremno! Pokożce jojko! Alaże, to je gule jaje! Wosta— 
vce je e nawuczce dzötkji płenąc!

- Jo tak a tak jesz posedzę! — wodrzekła kaczka.
- Jo mja sedzóni ju tak długo, tej vebędę do je—

senji!
— Jak ve chcece! — rzekła storo e wuszła. Na wo— 

statku pękło vjolgje jojko.



— Pjip! pjip! - zaspjevało pjilę e veklelo sę; beło 
yjolgje e brzegne. Kaczka pozdrza na nje.

- Jo, vjeta va? Tec to stolemne koczę! - zagvesnjila.
— Jo, tamte tak nje vezdrzale! Le to nje je vjerę 

gule pjilczę! Veczkoj le! Zaro sę nego dokonóme. Mjało 
be vlezc do wodę, navetka żele bem musza je vepchnąc!

Posobnego dnja belo vjidzale vjodro; słonuszko 
syjecało na vszetkje zelone leste łopjanu. Koczo nenka z 
całą famjilej ą zj avj a sę nad kamölem. Plusk! hopsnęła 
do wodę.

— Kva! kva! — rzekła e koczątka jedno za dregjim 
zesuvałe sę do wotale; woda przekriva jem łepkji, 
koczątka rovnak zarusku vejidovivałe sę e zręczno 
płevałe, pótkji rechałe sę same ze se. V wodze nalazłe sę 
vszetkje pjilęta, płevało vespolim navetka straszne, szare 
koczę.

— Nji, to nje je gulöcz! — vemerkova kaczka.
— Przezdrzeta sę, jak pozómo recho pótkama, jak 

prosto sę trzimje: to moje pjilę! Dosezno je często forsz, 
kjejle sę dobrze przezdrzec. Kva! kva!



- Terku pojczköjta ze mną, vprovadzę vaji v sjat e 
zaznajemnję na koczim podvorzim, ale trzemöjczköjta sę 
vjedno sprzeti mje, bele vaji njichto nje rozczvordol, e 
vestrzegöjta sę pujka! Tak przeszłe na kocze butno. Va- 
stovöl tam vjolgji rajbach, dvje famjileje bjötkovale sę 
wo łep yęgorza, chtemigo woposlode vzął pujk.

- Vejku, tak to je na sjece! - rzekła koczó nenka, e 
liznęła dzób, ko też mja chętkę na rebji łep.

- Ne, rechojta sę tere! - rechleła. - Pospjevojta sę 
e kniksnjijta ni kaczce - stareszce! Je hewo notcze- 
vörtnjiszo. V ji żełach płenje szpańsko krev, dlote je tako 
grebo. Vejta le, pótkę mo wobrzeszoną czervjoną szlefką! 
To baro snożi e noveszavnjiszi koczi zdobetk, znaczi won 
tak yjele, jaże nje chcą sę z njim rozestac, a chova ji ledztvo 
są wobrzeszni vjalgovac ję vestrzod jinech kaczkov. 
Chutczojta sę, le pótkji nji do vestrzodka! Dobrze



vechovone kóczę stövjö pótkji szerok na povjerzch, jak 
tatk ji nenka. Vejta le! Kniksnjijta terku e rzeknjiczkojta: 
kva!

TT ak vej zrobjałe, a jinsze kaczkji przezerałe sę 

jim, gódając głośno:
- Woböczta leno! Przebeło nom naszincov! Jakbe 

naji tak nje beło ju dose! Jak no kóczę vezdrzi! Nje 
żeczime so, żebe beło vestrzod naji! — Ji na tech stopach 
przefjurgnę jedna z kaezkov e dzobnę koczątko v szeję.

— Wostavje go! — wozva sę nenka — ko wono nji— 
komu nje zadzivo!

— Nji, leje za yjolgje e apartne! — wodrzekła kacz­
ka, co no go dzobnęła.

— Ji temu mdzeme mu doskvjerac!
—Nenka mó snoże dzótkji! — zagvesnja storo kacz­

ka z blevj ązką na póce.
—Vszetkje sąpeszne, wokoma nego jednego. No 

nje je wudóne. Żecza bem nence, żebe mogła go ji— 
naczec!

—To njemożebni, serdecznjico! — wodrzekła koczo 
nenka.

— Kóczę nje je snóże, alenko mó dobre serce e płenje 
tak yjidzało jak jinszi. Ne, wodvóżę sę rzec jesz cos! Vą- 
taję, że z czasem vemustreje sę abo woprzestónje rose! 
Za długo beło v jójku ji temu nji mó doseznech pro— 
porcejov! — Dzobnę go łubko v szeję e pomujka po 
pjerzavee.



- Tec to köczor — rzekła — dlote snożota nje je dlö 
nje tak znaczno! Gves mdze chvatkji e jakus so v żecim 
poraji!

- Jine koczątka są baro pjękne - worzekła storo 
- Mjevojta sę jak wu se doma, a żeli nalezeta łep gli— 
szcza, możeta mje go halac! Tak vej mjevale sę jak wu se 
doma. Le bjedne brzegne koczę, chtemo veklelo sę 
posledne, beło dzobóne, poceskóne e podkorbjóne przez 
kaczkji ji kurę.

- Je za vjölgje — gvesnjile vszetce, a gulocz, co no 
przeszed na sjat v wostrogach e merkół z nego, że je 
cesarzę, busznjił sę jakbe pałężni żogjel ji począł doska- 
cac kóczątku gulgocąc tak, jaże zaczervjenja mu sę gło- 
va. Bjedne koczę nje yjedzało co zrobjic, cze wostac, cze 
jic dze le, takje belo smętne przez svoję brzegnotę e 
smjesznotę, z chtemi veszczjerzalo sę calechne kocze 
podvorzi.



TA akprzeszed pjerszi dzeń, a posobne bełe coroz 
poslednjesze. Vszetce dożerele bjednimu kóczątku, na- 
vetka domöctvo nji mjało dlo nje zmjilovanji, povtorzając:

- Żebe ce pujk vzął, te vzdrigni brzedölu! A nenka
goda:

— Lepji, żebes beło daleko dalek!
Kaczkji gnebałe go, kure dzobałe, a dzevczę, co 

no futrovalo drobjiznę, wodpjichało go nogą. Tedekoczę 
zemkło e przeljumęło bez płot. Wurzasłe ptóche veszustnęłe 
z krzov. “To temu, że jo jem takje straszne” - pomeslało 
koczątko e zamkło wocze, nje woprzest6vające rovnak 
wucekac, jaże nalazło sę nad rozvleklima topjiznama, dze 
mjeszkałe dzekje kaczkji. Hewo przeleżało calechną noc,



tak vej belo zmachcone e zjiscałe. Reno dzekje kaczkji 
przed lecbą blósnęłe na novigo s voka.

— Skądkaż te sę tu vzęło? — pitałe sę, a kóczę sę 
krącało vkół e mjevalo nópesznji jak le rozmjało.

— Jes baro straszne! — rzekłe dzekje kaczkji.
— Le to nom nje zavodzo, choba żebes chcało sę 

vzenjic v naju famjileję! Bjedóczk! Njijaczko nje meslół 
wo żeńbje, łaczół le poleżec v sicenje e napjic sę kąsk 
wodę z bagjelnjicov. Kóczę leżało tam wod njivczora, 
jaż przevanożałe dvje dzekje gęse, a dosezno dva gąsore, 
dopjirku njedövno vekleti z jojkov e ful chvatu.

— Słechój drechu! — zagodałe — jes tak straszni, że 
navetka ce lubjime! Cze chcesz lecec vespol z nama e bec 
yanożnim ptochem? Sprzeti, na jinszich sapach je kjile 
mjodnech, snożech gęsóv, same brutkji, co no rozmjeją 
rzec: kva! Może ce sę wu njech wudarzi, choc jes takji 
brzegni!

— Pjif! paf! — zaholovalo vnim v górze e wobadva 
dzekji gąsore rimsnęłe njeżevi v sicenę, a woda sta sę 
czervjono wod kreyji.

— Pjif! paf! — dało sę czec znów ji calechne kama 
dzekjech gęsóv veszustnęłe ze sicene. Ponemu zos 
zahölovale szosę. Bela to vjolgo jachta; jachtörze wo— 
kmżele morzkule, njechtemi sedzele na drzevach z roz— 
koscerzonema vjetvjama nade sicenama; modri dim 
rozdovol sę mjidze cemnima chojnama njibe blóne e za— 
vjis dalek nad wodą.

— Plusk! plusk! — na moczadła vnekale pse jach— 
tarskje. Sicena zibova sę na vszetkje stame. Bjedne kóczę 
verzaslo sę, krącało łepkjem, dbavalo sę go wutacec pod



lecedło, a vnim stanął przed njim stolemni scirz z vevalonim 
jęzekjemji straszno sklenjącemaslepjama. Przecopółpesk 
krótko kóczątka, veszczerzół wostre zębjiska e czap, czap 
- zgjinął wostoyjając go v wubetku.

- Alaże, Bogu dzęka! — wodetchło kóczę. - Jo 
jem takje vzdrigne, że navetka scirz nje chce mje kusec! 
Tak vej leżało sztel, a proch le svjistöl v sicenje ji tejsej 
holovol szos. Cechota tarknęła dopjirku pozdze, wob 
dzeń, le bjedne kóczątko vstec nje vóżało sę regnąc z 
płaca, pożdało jesz kjile godzin e dopjirku tej rozezdrza— 
ło sę ji dravno wuszło z moczadła. Chutezało sę bez worn— 
jice e smugji. Sztormovöl vjater e dręgo mu beło va- 
nożec.

ob vjeczork zavjitalo do bjedni gburskji 
checze. Beła wona bjednechnó e tak wuchełó, jakbe nji 
mogła sę nameslec, na jaku stamę sę vevrocec cze vostec 
stoją. Vjater vjół vkół tak, że kóczę muszało wusadnąc 
na wogónje, żebe nje zvrocec sę; vjodro sę kozaczeło. 
Vnim kóczątko zmerkało, że dvjerze checze vepadle z 
jednigo zóyjasa e ghngotają wuchełi, mogło tede derchac 
przez resenę do jizbe, co też zrobjało. Mjeszka tu storo 
bjałka z pujkjeme kurą; pujk, co no go mjenja sinkjem, 
rozmjół sztramovac krzept ji mermotac, sepół navetka 
skrę, kjej sę go mujkało pod vłos. Kura mja mółe, 
krótechne nóżkji, temu dele ji przezvesko Krótkonóżka; 
vcig njosła jójka, dlóte bjałka lubja ją jak gvosne dzec— 
ko. Wo porenk wod razu zmerkele ceze kóczątko, pujk 
mreknął, a kura zagdóka.



— Alaże! Co to może bee? - spita stareszka, 
rozzerając sę, a że mja słabi vjid, zdövalo ji sę, że koczątko 
to tłesto kaczka, chtema zabłudza.

—A to pjękni zdobetk! — rzekła. —Terusku jo mdę 
mja kocze jöjka. Bele to nje beł koczor! Muszime sę do­
konać ! Tak hewo przejęte koczątko na czud próbni wobe 
trze njedzele, le wono nje znjosło jöjka. Pujk vastovöl 
doma, a kura checzova. Vstec povtorzele: “Me e sjat!” — 
yątelebo, że sąpołovą, ji to lepszą połovą nego sjata. Koczę 
wuznało, że je możebno mjec też jinszi pozdrzatk, to 
rovnak nje vjidzato sę kurze.

— Rozmjejesz njesc jöjka? - spita.



-Nji.
- Ne tej zachlastnji dzób! A pujk rzek:
— Rozmjejesz sztramovac krzept, mreczec ji sepac

skrę?
-Nji.
— Tej nje mjeszój gvösni wudbe, kjej gódają zawo— 

łóne jistve. Kóczątko sadło smętne v norce; po—meslało 
wo svjeżim lefce e słóńcovim łisku! Chcałorechłopo- 
płevac. Na wostatku nji mogło sę povstrzemac ji vedało sę 
ztimkurze.

— Co to za wudba! — rzekła kura.
- Njick nje robjisz, temu gnerzisz. Njese jójka abo 

mrecze, tej to ce przeńdze.
- Le to takje cedovne, czapotac sę v wodze 

wobznojmjało koczę.
— To takje yjidzałe, zamoczec łepk e zakaczlovac 

nagrąt!
- Jo, na gvesną provdę, to vjolgö plużnota! - za- 

smja sę kura.
— Te gves jes wobarchnjałe! Spetój pujka, 

nomudrziszą stvorzbę, jaką znaję, cze lubji płevac abo 
kaczlovac! Nje gódająci ju wo mje. Spetój też naji va— 
stną, stareszkę, njicht v sjece nje je mądrziszinjiżle wona! 
Vątajesz, że chce ji sę płevac ji kaczlovac?

— Nje rozmjejeta mje — wodrzekło koczę.
— Me ce nje rozmjejeme? Tej chteż ce mó roz- 

mjóc? Ko njijak nje mdzesz mądrzesze anjigle pujk abo 
stareszka, nje gódająci ju wo mje! Nje napjerój sę, dze- 
cuszko! Ji podzękuj svojimu Stvorce za wokózóną ce 
dobrotę. Abo nje yetrafjało te do cepłi jizbe, vestrzodka



stvorzbov, wod chtemech możesz sę czegus nawuczec? Le 
te jes wuprzikszone, dręgo z tobu chvjilovac! Mje mo­
żesz vjerzec! Jo chcę tvigo dobra, robjęce njeplużnotę, le 
po tim postrzegó sę prövdzevech drechov! Zradze so njesc 
jöjka e sę nawuczemreczec abo buzovac skre!

— Jo gves pudę v daleczni sjat — rzekło koczątko.
— Tej le bjej! — wodrzekła kura.
ąji koczę wuszło. Plevalo, kaczlovalo, le przeze 

strasznotę zvjerzęta nje kjerovale sę za njim. Przeszła 
jeseń, leste v lese zożołkłe e zbrunjałe, rozvjevol je vja— 
ter, jaże teńcovałe vkół, left zdovol sę znobni; komu— 
dzało sę, vjisale gręde vale na gród e snjeg, na płoce 
sedzoł krek ji skrzeczoł ze zebu: “Kra! kra!” Ne jo, mo— 
żebno beło mocko zmjarznąc, kjej sę wo tim vszetkjim 
pomeslało. Bjednemu koczątku njijak nji mjało sę do 
lepszote. Gvesnigo vjeczora, wob snożi zöpod słońca, 
zza krzov poköza sę wurma yjidzałech, vjolgjech



ptöchov. Koczę njijak nji mjało yjidzóni tak snożech 
stvorzbov: łiskałe bjelą e mjałe długje, gjibne szeje. Bełe 
to kołpje. Ptoche vedałe apartni zvęk, rozłożałe yjidzałe, 
yjolgje lecedła e wodfjurgnęłe ze znobnech wokalov do 
cepleszech stron, nad wotemkłe morza. Velecałe tak vesok, 
veszavno, że brzegne koczątko poczęło sę jakus dzivno; 
zakołovało v wodze, vecignęło mocko szeję zaptochama 
e vedało zvęk tak głośni ji dzivni, że samo sę wurzasło. 
Nji mogło zabec cedovnech, szczestlevech ptöchov. Kjej 
leno strącało je z woczov, zakaczlovalo na grąt, a kjej 
vepłenęło, poczęło sę jakbe jinaczone. Nje yjedzało, jak 
sę mjenjałe ne ptoche anji dze wodfjurgnęłe, le wulubja- 
ło je tak, jak donądka njikogu. Vcale jim nje zózdrosceło 
— ne jakże be v woglim vożało sę rojec wo takji yjidza— 
łosce — redovałobe sę, kjejbe choc kaczkji chcałe przejąć 
go do svego kama—bjedne, straszne zyjerzątko!



Z-iema beła wostró ji mroźno. Koczę muszało bez 
wustónku krużec po wodze, żebe nje dopuscec do ji za— 
mjarznjęcigo. Wob noc rovnak dzura, v chtemi płevało, 
stöva sę coróz mjeszó; wobmjórza, jaże skrzepja lodovö 
skorepa. Koczę muszało vstec przebjerac pótkama, żebe 
woda często nje zamjarzła; woposlóde wumęczało sę, 
zdrevnjalo e zamjarzło.

V czas wo porenk przeszed gbur, postrzeg ptócha, 
vlóz na lód, rozczapsoł go korku e zanjós koczę do checze, 
do svoji bjałkji. Tam go wożevjile. Dzotkji chcałe sę z 
njim bavjic, le kóczątko wurzasło sę, że go zbjedzu, ji v 
gónje vnekalo do dene z mlekjem, co no rozlało sę po 
cali jizbje. Checzevö krziknę, załómjivając ręce, v nen 
czas koczę poijurgnęło do statka z masłem, vpadło v becz­
kę z mąką e zos vefjurgnęło. Le jak yezdrzało! Bjałka 
vrzeszcza e vemachiva za njim freszokjem, dzotkji mjón— 
kovałe sę navzos,żebe cłwecec kóczątko, chachotałe sę ji 
vevrzeszczivale! Dobrze,że dvjerze bełe open, koczę 
vebjeglo mjidze krze — na svjeżi snjeg — padło tam jilvo 
żeve. Za smętno be bełopovjóstkovac wo vjolgji nędze e 
cerpjenjach kóczątka ni wostri zeme.

K, leno słońce zaczęło zós przegrzevac, leżało 

na moczadłach v sicenje. Spjevale skovronkji — beł snóżi 
zimk. Tej rechło rozłożało lecedła, chteme czapotałe 
mocnji anjigle przóde e gvesnji wudvjignęłe go v górę; 
njigle sę vmaklalo, nalazło sę ve yjólgjim wogardze, dze 
kvjatovałe jabłónkji e wonjałe bese zvjisające grędo 
długjema, zelonema vjetvjama do samech vnetka krętech 
kamólÓY. A la, tu beło cedovno, tak zimkovo ji svjeżo!



Króteczko koczątka yeszustnęłe ze zakrzevov trze vji- 
dzałe, bjołe kołpje: zacłwarszcźałe lecedłama e jużno po- 
płenęłe po wodze. Koczę znało ne vjidzale ptoche e wo— 
kalała go dzivnö smętva. “Pofjurgnę do njich, króle- 
vsczech ptöchov! Zadzobją mje na smjerc, bo jo jem takje 
vzdrigne e vożę sę przińc krótko njich! Le to je czmjir! 
Lepji, żebe mje wupjitoszałe ne ptoche anjigle szczipałe 
kaczkji, dzobałe kurę, kopało dzevczę dozerające 
wobeńdzenjigo abo bem mjało zamjarznąc wob zemę. 
Zlecało nad wodę e podpłenęło do vjidzalech kołpjóy; 
zoczałe wone koczę e regnęłe mu naproc degując 
lecedłama.

— Wupjitoszta mje! — zavrzeszczalo brzegne 
koczątko ji zgorbjało łepk żdające na kuńc. Le ceż wu- 
zdrzało v zdrzadle wodę? Woboczało gvösne wodbjici. 
Nje beł to rovnak malenk njezgrabnigo, czomoszarigo 
ptocha, szpetnigo, strasznigo. Beło terusku kołpjem. Nje 
je znaczni, że yepjastovało sę na koczim podworzim, źle



sę leżało przóde v kołpjim jójku! Po nech vszetkjech 
dępnech przeżecach ji cerpjenjach ptoch poczeł sę nje— 
wobeszło szczestlevi. Tere dopjerku rozmjeje ceszec sę 
svojim szezescim e pesznotą. Vkół nje płenęłe yjolgje kółpje 
ji smukłe go dzobama.

Do wogarda przeszłe dzötkji, ceskałe do wodę 

chlebkji zömo, anömjisze zavrzeszczało:
— Hewo je novi kółp! Jinsze dzece wołałe:
- Jo, zavjitol novi! Kloskałe v ręce, tunjałe e nekałe do 

svojich starszich. Bez wustónku ceskałe chlebkji ku— 
szkji, a vszetce godele:

— Nen novi je nópjęknjiszi! Takji młodi e yjidzałi! 
Störe kółpje zgjibałe przed njim glove. Tede ptoch wu— 
vstedzöl sę e schovöl łepk pod lecedła. Sóm nje rozmjoł, 
co sę z njim dzeje! Beł baro szczestlevi, le benömnji nji 
buszni, bo dobre serce wostövö vjedno vstedleve! Merkoł, 
jak kjedes beł wupjichóni ji wobsmjevoni, a terusku czeł, 
jak vszetce godają, że je nöpesznjiszi z vszetkjech snożech 
ptöchov. Bese chilałe przed njim svoje yjetyje nad wodą, 
a słońce przegrzevalo łubko e chvatko; vnenczas lecedła 
kołpja zatrzepotałe, pobjeżesto szeja sę vesztremova, a 
serce zavrzeszczalo:

— Wo tak vjölgjim szezescim jö navetka nje rojoł, 
kjej jo beł leno brzegnim koczątkjem!



Stovorz vebronech leterackjich terminóy e słóv

bagjelnjica — sap, szlapoyjiszcze 
chvat — moc
czmjir — cos wo mółim znaczenku
dena - mjiska
dępni — smętni, smutni
dosezno — tak richtich, tak po prövdze
dravno — chutko
fjucezna — ptoche
gliszcz — vęgorz
jużno — pomału
kamol — kanał
pałężni - vegjęti
pobjeżesto — cenko
poslednjisze - tu: lechsze
rajbach - zamjeszanji, njeporządk
svök - svojinc, chtos svój
szpąsko - hjiszpąsko
yjodro - pogoda
wobrzeszni bee - darvac, muszec
woposlóde - na kuńcu
wotal - fosa
wurzasłe — vepłoszone
zbjedzec — skrzivdzec
zmachcone — wumęczone



PL 84-222 Strzepcz, Głodnjica 84 tel. 058/76-84-17

Głodnjica to nji vjes, nji pustkji, a głodnjiczón to nji 
gbur nji lesók, le cos kole te. Głodnjica leli naprocem Lenji, 
Jigrzeczni, Kamjanni Górę, Kobelösza e Vronjice. Je tak dobrze 
skretö v łonje notere, te bele chto bez karte e kompasa tam nje 
trafi. Navetka Amundsen jesz na Głodnjice nje mó bete. Głodnjica 
nje vje co sę na svjece dzeje, a svjat nje vje co sę na Głodnjice 
svjęci.

V roku 1991 povsta na Głodnjice Kaszebsko Spodleczno 
Szkoła - pjerszó spodleczno szkoła z kaszebskjim jęzikę 
vektadovim. Wod zaczątku povstanjd szkołę, je wona atakovonö 
przez procemnjikov pojużni kaszebjzne, bo jakno jedino na 
Kaszebach zaczę realizaceją programu starszech e je pud jich 
wopjeką. Zascigivanje rozvjicö szkołę doprovadzelo v roku 1995 
do sztrajku dzece e starszech. Słusznji protest wostół 
potraktowóni jakno bunt ji spacifikowóni przez vładze lokalne 
e wojevodzkje. Jednako vogę tego problemu dozdrza njezaleino, 
woglovopolskö Fundacejö mj. Sztefana Batorego e przezna detkji 
na promoceją dvajęzikovi edukaceji. Dövö to nodzeję na 
przidnosc. Rozvjqzanje konfliktu vjidzime v povstanjim na 
Głodnjice njezależnji spolecznji szkołę.

EŻLE MOŻESZ NÓMA POMÓC- ŻDAJEME NA KOŻDIGO!

